
ᐅᐁᐧ ᑕᐡ ᑕᒪᒋᒋᑲᑌ ᑲᑭᐊᐧᑲᐃᐧᓇᒧᐊᐧᐨ ᐅᐣᑌᕑᐃᔪ ᐃᐡᑯᑌᐃᐧᔭᑊ 

ᑲᐊᐱᑕᒧᐊᐧᐨ ᐁᐧᐃ ᒪᒣᒋᑲᑐᐊᐧᐨ ᑭᐡᐱᐣ ᑲᑭ ᐅᒋ ᒣᑎᓂᑫᐦᐃᑯᐊᐧᑫᐧᐣ ᓇᐣᑕ 

ᒥᓇ ᑲᑭᐅᒋ ᒪᒋᑐᑕᑯᐊᐧᑫᐧᐣ ᐅᑯᐧᐁᓂᐊᐧᐠ ᐊᐧᐢᑌᓂᑲᓀᔭᐱᐣ 

ᑲᐃᓇᐱᑫᓯᑕᒪᑫᐊᐧᐨ ᒣᐧᑲᐨ ᐊᐱ  ᓂᑭᑯᐱᓯᑦ 21 ᑲᐃᓇᑭᓱᐨ 2010 ᑲᑭ 

ᒪᒪᐊᐧᓯᓇᐦᐃᑲᑌᑭᐣ ᒥᓇᐧᑕᒪᑫᐃᐧᐣ ᑲᑭᐸᑕᐃᐧ ᑎᐸᐦᐊᑭᐣ ᐅᑕᑭᑕᒪᑯᐃᐧᓇᐣ 

ᑲᑭ ᐊᑭᑕᒪᐊᐧᑲᓄᐨ, ᑭᔭᐱᐨ ᑲᔭᓂ ᐊᓂᒧᒋᑲᑌᑭᐣ, ᑕᑭᐃᓯᓭ ᒋᑭᐅᒋ  

ᑭᐁᐧᓇᒪᐃᐧᑕᐧ ᑲᑭᐅᒋ ᐱᒥ ᑎᐸᐦᐃᑫᐃᑕᐧᐸᐣ ᐊᐧᐢᑌᓇᒪᑲᓀᔭᐱᐣ 

ᑲᑭᐃᓇᑭᑕᒪᐃᐧᑕᐧ, ᑭᐡᐱᐣ ᑕᐡ ᑲᑭᐃᔑᓇᑯᒋᑲᑌᐠ ᒥᓇ ᒥᓂᑯᐠ 

ᑲᑭᐊᐱᑕᓄᑲᑌᐠ ᒋᔭᓂᑭᐁᐧᐱᒋᑫᐨ. 

 
ᐃᐧᑕᒪᑫᐃᐧᐣ ᑎᐸᑯᓂᑫᐃᐧᓂᐠ ᑲᐃᐧᐃᔑᐱᐣᑎᑲᒋᑲᑌᐠ 

 
ᐅᐣᑌᕑᐃᔪ ᐃᐡᑯᑌᐃᐧᔭᑊ ᑲᐊᐱᑕᒧᐊᐧᐨ (ᐅᑕᐱᑕᒪᑫᐠ) ᑫᒋᐊᐧᐠ ᐅᑭᐸᑭᑎᓇᓇᐊᐧ ᐅᓇᑐᑕᒪᑫᐃᐧᓂᐊᐧ 

ᑎᐸᑯᓂᑫᐃᐧᓂᐠ ᐁᐃᐧᐱᑎᑲᑐᐊᐧᐨ ᒋᒪᒣᒋᑲᒋᑲᑌᐠ ᑭᐡᐱᐣ ᐅᑯᐁᐧᓂᐊᐧᐠ ᑲᑭ ᒪᒥᔑᒪᑲᓄᐊᐧᐨ ᐊᐧᐢᑌᓂᑲᓀᔭᐱᐣ 

ᑲᐃᓇᐱᑫᓯᑕᒪᑫᐊᐧᐨ (ᐃᓇᐱᐣ ᒐᐸᔑᐡ ᒪᔭᑦ ᑲᐃᐧᒋᑲᑌᐠ) ᒋᑭ ᑭᐁᐧ ᒥᓇᐧᑐᐸᐣ ᑲᑭᐃᓇᑭᑕᒪᑫᐊᐧᐨ ᐃᒪ 

ᒣᑎᓂᑫᐦᐃᑯᐃᐧᐣ ᒥᓇ ᑲᑭᐅᒋ ᐊᓂᒥᐦᐃᑯᐊᐧᐨ ᑲᑭᐸᑭᑎᓂᑲᑌᑭᐸᐣ ᑲᑭ ᒪᒪᐊᐧᓯᓇᐦᐃᑲᑌᑭᐣ ᒥᓇᐧᑕᒪᑫᐃᐧᓇᐣ 

ᑲᑭᔕᐳᓂᑲᑌᑲᐧᐸᐣ ᒣᑲᐧᐨ ᓂᑭᑯᐱᓯᑦ 21, 2010 ᐊᐁᐧ ᑎᐸᑯᓂᑫᐃᐧᓂᓂ ᒥᐢᑐᕑ ᒐᐢᑎᐢ ᑲᒥᐣᐠ ᐃᒪ ᐅᐣᑌᕑᐃᔪ 

ᑎᐸᑯᓂᑫᐃᐧᑲᒥᑯᐠ (ᑎᐸᑯᓂᑫᐃᐧ ᐅᔕᑲᐡᑭᓀᐱᐦᐃᑲᐣ No. 94-CQ-50878) ᒥᓇ ᑲᑭᒥᓇᐧᓯᓇᐦᐃᑲᑌᐠ ᒣᑲᐧᐨ 
ᒍᓫᐊᔾ ᐱᓯᑦ 7, 2010 ᒥᓇ ᒍᓫᐊᔾ ᐱᓯᑦ 8 (ᑲᑭ ᒪᒪᐊᐧᓯᓇᐦᐃᑲᑌᑭᐣ ᒥᓇᐧᑕᒪᑫᐃᐧᓇᐣ) ᑲᑭᐸᐧᑕᐃᐧᓭᐠ 

ᑎᐸᐦᐃᑫᐃᐧᐣ ᐅᑕᑭᑕᒪᑯᐃᐧᐣ (ᑲᑭᑎᐸᑯᓇᑲᓄᐨ), ᒥᓇ ᑭᐡᐱᐣ ᑕᐡ ᑲᑭᐃᔑᓇᑯᒋᑲᑌᐠ ᒥᓇ ᒥᓂᑯᐠ 

ᑲᑭᐊᐱᑕᓄᑲᑌᐠ ᒋᔭᓂᑭᐁᐧᐱᒋᑫᐨ.   
 
ᑲᑭᐱᑎᑲᒋᑲᑌᐠ ᑎᐸᑯᓂᑫᐃᐧᓂᐠ, ᐊᐧᐢᑌᓂᑲᓀᔭᐱᐣ ᑲᐃᓇᐱᑫᓯᑕᒪᑫᐊᐧᐨ ᑲᐃᓇᑲᓄᐊᐧᐨ ᒪᓯᓇᐦᐃᑲᓀᐢ 

ᑲᐊᔭᐊᐧᐨ ᐅᐣᑌᕑᐃᔪ ᐊᐦᑭᐠ ᑲᑎᐯᑕᒧᐊᐧᐨ ᐊᓂᒥᑭᐃᐧᔭᑊ ᑲᐃᓇᐱᑫᓯᑕᒪᑫᐊᐧᐨ ᒋᐅᒋ ᐊᐧᐢᑌᓂᑲᓂᐊᐧᐠ ᐃᐧᓇᐊᐧ 

ᑕᐡ ᑲᑭᐃᓂᑕᐧ ᐅᓇᑕᒪᓱᐠ ᐅᒪ ᐅᓇᒋᑫᐃᐧᐣ F ᑲᑭ ᒪᒪᐊᐧᓯᓇᐦᐃᑲᑌᑭᐣ ᒥᓇᐧᑕᒪᑫᐃᐧᓇᐣ.    

ᑲᐊᐱᑕᒧᐊᐧᐨ ᐅᑭᐸᑭᑎᓇᓇᐊᐧ ᐅᔕᑲᐡᑭᓀᐱᐃᑲᓂᐊᐧ EB-2010-0295. ᑕᐅᒋᒪᑕᓄᑲᑌ ᐸᑫᐱᐦᐃᑲᓇᐣ 19 
ᒥᓇ 78(2) ᐅᐣᑌᕑᐃᔪ ᐃᐡᑯᑌᐃᐧᔭᑊ ᑲᐊᐱᑕᒧᐊᐧᐨ ᑲᐃᓇᔓᐊᐧᑌᐠ, 1998. ᐊᓂᐣ ᐃᑯ ᑫᐃᔑᐅᓀᑕᒧᐊᐧᐨ 

ᑲᐊᐱᑕᒧᐊᐧᐨ ᐅᐁᐧᓂ ᔕᑲᐡᑭᓀᐱᐦᐃᑲᓂ ᒥᐊᐱᐣ ᑲᑭᓇ ᑲᔭᐸᒋᑐᐊᐧᐨ ᐊᐧᐢᑌᓇᒪᑲᓂ ᑫᐅᒋᐸᑭᑌᐡᑲᑯᐊᐧᐨ.  
 
ᑭᔭᐱᐨ ᐃᐧᑭᑫᐣᑕᒪᐣ ᑲᐅᒋ ᒪᒪᐤ ᒣᑎᓂᑫᐦᐃᑯᐊᐧᐨ ᐸᐱᑭᐢ ᐊᐧᐢᑌᓂᑲᓀᔭᐱᐣ ᑲᐃᓇᐱᑫᓯᑕᒪᑫᐊᐧᐨ ᐅᒪ ᑲᑭᐅᒋ 

ᒪᒥᔑᒪᑲᓄᐊᐧᐨ, ᐃᓇᐱᐣ ᐱᐊᐧᐱᑯᐠ http://www.oeb.gov.on.ca/html/EB-2010-0295 ᓇᐣᑕ 
ᒪᓯᓇᐦᐃᑫᐃᐧᑲᒥᑯᐠ ᑲᐅᒋ ᐊᐧᐢᑌᓇᒪᑯᔭᐣ ᐃᐧᐊᐧᐸᑕᒪᐣ ᑲᐃᔑ ᒪᓯᓇᐦᐃᑲᑌᐠ ᑲᑭᒪᒪᐊᐧᓯᓇᐦᐃᑲᑌᑭᐣ 

ᒥᓇᐧᑕᒪᑫᐃᐧᓇᐣ ᒪᒥᔑᑫᒧᐃᐧᓂᐠ.  
 
ᐊᓂᓂᑯ ᑲᐃᓇᑭᑕᒪᑫᐊᐧᐨ ᓇᐣᑕ ᑲᐃᓇᔓᐊᐧᑌᐠ ᐊᐧᐢᑌᓂᑲᐣ ᐃᓇᑭᑕᒪᑫᐃᐧ ᔕᑲᐡᑭᓀᐱᐦᐃᑫᐃᐧᓇᐣ, 

ᐅᑯᐁᐧᓂᐊᐧᐠ ᐊᐧᐢᑌᓂᑲᓀᔭᐱᐣ ᑲᐃᓇᐱᑫᓯᑕᒪᑫᐊᐧᐨ ᐅᑭᑲᑫᐧᒋᒪᐊᐧᐣ ᑲᐊᐱᑕᒧᐊᐧᐨ ᐱᓇᒪ ᒋᑭᒧᒋ 

ᐊᓂᒧᑕᒪᑎᓇᓄᐊᐧᑭᐸᐣ. ᒥᑕᐡ ᑲᐃᑭᑐᐊᐧᐨ ᑲᐊᐱᑕᒧᐊᐧᐨ ᒋᔭᓂᒧᑕᒪᑎᓇᓄᐊᐧᐠ ᐅᓄᐁᐧᓂᐊᐧᐣ ᑫᑯᓇᐣ 

ᑲᐊᓂᒪᓯᓇᐦᐃᑲᑌᑭᐣ: 
 

1.  ᓂᐢᑕᑦ ᑲᑫᐧᒋᒥᐁᐧᐃᐧᐣ, ᑭᐡᐱᐣ ᐊᐧᐢᑌᓂᑲᓀᔭᐱᐣ ᑲᐃᓇᐱᑫᓯᑕᒪᑫᐊᐧᐨ ᒋᑭᑕᐃᐧᐡᑲᒪᐃᐧᑕᐧᐸᐣ 

ᒋᑭᐁᐧᒥᓄᐱᓂᑎᓱᐊᐧᐨ ᑲᐃᓇᑭᑕᒪᑫᐊᐧᐨ ᒥᓇ ᑲᑭᐃᔑ ᐊᐧᓇᐱᓂᑕᐧ ᒣᑲᐧᐨ ᑲᒥᐱ ᑎᐸᑯᓂᑕᐧ; 
ᐁᑲᐧ ᒥᓇ 

2.  ᑭᐡᐱᐣ ᐁᐦᐊ ᐃᔑᓇᑫᐧᒋᑲᑌᐠ ᓂᐢᑕᑦ ᐊᓂᒧᒋᑫᐃᐧᐣ, ᐊᓂᐣ ᑫᑭᔑ ᒥᓄᐡᑲᒪᑲᑭᐸᐣ: 
(a) ᒋᓇᐦᐊᐃᐧᓂᑲᑌᑭᐣ ᑲᑭᓇ ᑲᐃᓇᑭᑕᒪᐃᐧᑕᐧ ᐊᐧᐢᑌᓂᑲᐣ ᑲᐊᐸᒋᑐᐊᐧᐨ, ᐁᑲᐧ ᒥᓇ  
(b) ᒋᐅᒋ ᑭᐁᐧᑎᐸᐦᐃᑫᓭᓂᐠ ᒥᓂᑯᐠ ᑫᐊᓂ ᐃᓇᑭᑕᒪᑲᓄᐊᐧᐠ.  

 
ᐁᑲᐧ ᑲᐃᓇᔓᐊᐧᑌᐠ ᐸᑫᐱᐦᐃᑲᓂᐠ 21 ᐅᐣᑌᕑᐃᔪ ᐃᐡᑯᑌᐃᐧᔭᑊ ᑲᐊᐱᑕᒧᐊᐧᐨ ᑲᐃᓇᔓᐊᐧᑌᐠ, 1998, 

ᑲᐊᐱᑕᒧᐊᐧᐨ ᐅᑭᐃᓇᐊᐧᐣ ᑲᑭᓇ ᐊᐧᐢᑌᓂᑲᓀᔭᐱᐣ ᑲᐃᓇᐱᑫᓯᑕᒪᑫᐊᐧᐨ ᒋᔕᑲᐡᑭᓀᐱᐦᐃᑫᐊᐧᐨ ᑫᒋᐊᐧᐠ 

ᑲᑭᑐᑕᑯᐊᐧᐨ ᐊᔕ ᑲᑭᐃᐧᒋᑲᑌᐠ ᓂᐢᑕᑦ ᐸᑭᑭᓂᑲᓂᐠ.  
 
ᑲᐊᐱᑕᒧᐊᐧᐨ ᒥᓇ ᐅᑲ ᓇᑕᐁᐧᑕᓇᐊᐧ ᑯᑕᑭᔭᐣ ᑲᑭᐃᔑ ᐊᐧᐸᐣᒋᑲᑌᐠ ᐅᒪ ᐃᓯᓭᐃᐧᓇᐣ ᑲᑭᓇ 
ᑲᐅᒋᐸᐸᒥᓯᐊᐧᐨ. ᐃᐧᐸᐨ ᑕᔭᓂ ᐸᑭᑎᓂᑲᑌ ᑫᑐᒋᑲᑌᐠ ᐊᓂᐣ ᑲᑭᐃᔑᒥᑭᑲᓄᐊᐧᐠ.  
 
ᐊᐧᐢᑌᓂᑲᓀᔭᐱᐣ ᑲᐃᓇᐱᑫᓯᑕᒪᑫᐊᐧᐨ ᑕᔓᑲᐡᑭᓀᐱᐦᐃᑫᐊᐧᐠ ᑲᑭᐃᔑ ᓇᑐᑕᒪᑫᐊᐧᐨ ᐊᔕ 

ᑲᑭᐃᐧᒋᑲᑌᐠ ᐊᐱ ᓇᐣᑕ ᒪᐧᔦ 4:45 ᐅᓇᑯᔑᐠ ᒣᑲᐧᐨ ᑲᐡᑲᑎᓄᐱᓯᑦ 8, 2010.   
 
ᐱᑯ ᐊᐃᐧᔭᐠ ᑲᐸᑯᓭᐣᑕᒧᐊᐧᐨ ᒋᒪᓯᓇᐦᐃᑫᐊᐧᐨ ᑲᐃᔑ ᓇᑕᐁᐧᑕᒥᓂᐨ ᑲᑭᓂᐱᑌᓯᓇᐦᐃᑲᑌᑭᐣ ᑭᔭᑦ 

ᐃᑯ ᐅᑲᑐᑕᐣ ᒪᐧᔦ ᓂᔭᓄᑯᐣ ᑭᔕᐳᓭᓂᐠ ᑭᐸᑭᑎᓂᑲᑌᑭᐸᐣ ᐅᐁᐧ ᐃᐧᑕᒪᑫᐃᐧᐣ.   
 
ᒋᑭᑫᐣᑕᒪᐣ:  ᒥᑐᓂ ᒥᔑᓄᐊᐧᐠ ᐊᐧᐢᑌᓂᑲᓀᔭᐱᐣ ᑲᐃᓇᐱᑫᓯᑕᒪᑫᐊᐧᐨ ᑲᐊᔑᒋᐸᐸᒥᓯᐧᐊᐨ, 

ᑲᐊᐱᑕᒧᐊᐧᐨ ᑲᐃᐧᐣ ᒋᓇᑕᐁᐧᓂᒪᐊᐧᐨ ᒋᐃᐧᒋᔕᑲᐡᑭᓀᐱᐦᐃᑫᐊᐧᐨ ᑯᑕᑭᔭᐠ ᐸᑲᐣ ᑲᐅᒋᐸᐸᒥᓯᐊᐧᐨ. 

ᑐᑲᐣ ᐃᑭᐁᐧᓂᐊᐧᐠ ᑲᐃᓂᑕᐧ ᑲᓇᑲᐡᑭᑫᐊᐧᐨ ᒥᓇ ᐊᐧᐢᑌᓂᑲᓀᔭᐱᐣ ᑲᐃᓇᐱᑫᓯᑕᒪᑫᐊᐧᐨ 

ᑕᓇᑕᐁᐧᓂᒪᐊᐧᐠ ᒋᐊᔭᑲᐤ ᓇᓇᑲᒋᑐᐊᐧᐨ ᑲᐊᐱᑕᒧᐊᐧᐨ ᐅᒪᓯᓇᐦᐃᑲᓂᐊᐧ ᑲᐃᔑᐊᑌᓂᑭᐣ ᒪᒪᑕᐃᐧ 

ᐱᐊᐧᐱᑯᐠ ᐅᒪ http://www.oeb.gov.on.ca/html/EB-2010-0295  ᒋᐅᐣᑎᓇᒧᐊᐧᐨ ᑲᔭᓂᐅᐡᑭ 

ᐸᑭᑎᓂᑲᑌᑭᓂᑭᐣ ᐅᒪ ᐃᔑᒋᑫᐃᐧᓂᐠ. ᐅᑯᐁᐧᓂᐊᐧᐠ ᐊᐧᐢᑌᓂᑲᓀᔭᐱᐣ ᑲᐃᓇᐱᑫᓯᑕᒪᑫᐊᐧᐨ 

ᑭᐊᔭᑲᐧᒥᒪᑲᓄᐊᐧᐠ ᓂᔭᓄᑯᐣ ᐁᑕ ᐁᑕᐃᐧᓇᒪᐃᐧᑕᐧ ᐊᐱ ᑲᐊᓂᐸᑭᑎᓂᑲᑌᑭᐣ ᓇᑲᐡᑭᑫᐃᐧ 

ᒪᓯᓇᐦᐃᑲᓇᐣ ᑲᐊᐱᑕᒧᐊᐧᐨ ᑲᐃᔑᐊᑐᐊᐧᐨ ᐅᒪᓯᓇᐦᐃᑲᓂᐊᐧ ᐱᐊᐧᐱᑯᐠ ᑭᐡᐱᐣ ᐃᐧᓇᑲᑕᑯᓯᐨ 

ᓇᑲᐡᑭᑫᐃᐧ ᓇᑐᑕᒪᑫᐃᐧᓂ.  
 
ᑭᐡᐱᐣ ᐁᑲ ᐊᔭᐊᐧᓀᐣ ᒪᒪᑕᐃᐧᐱᐊᐧᐱᐠ, ᑭᑕᐅᓇᑐᓇᐊᐧ ᒋᑲᓄᓇᔦᐠ ᑲᐊᐱᑕᒧᐊᐧᐨ ᐅᒪᓯᓇᐦᐃᑫᐃᐧ 

ᐊᓄᑭᓇᑲᓂᒥᐊᐧ ᐅᑭᑐᐃᐧᓂᐠ ᐁᑲ ᑲᑎᐦᐃᑲᑌᐠ ᐃᔑᑭᑐᔭᐣ (1-888-632-6273).  
 
 
ᐊᓂᐣ ᑫᑐᑕᒪᐣ ᐅᐃᐧᒋᑕᐧᔭᐣ 

 
ᐅᐃᐧᒋᑕᐧᔭᐣ ᐅᐁᐧ ᑲᑫᐧᑌᐃᐧᐣ ᐅᐁᐧ ᐯᔑᐠ ᑲᐱᒥᓂᔕᐦᐊᐣ: 
 
1. ᒋᐃᓇᑭᓯᔭᐣ ᑲᐅᐣᒋ ᐱᒥᑲᓄᑕᒪᐣ ᐃᐁᐧ ᐊᓂᒧᒋᑫᐃᐧᐣ 
 
ᑭᑕᑲᑫᐧᑌᑕᒪᐢ ᒋᐃᓇᑭᓱᔭᐣ ᑲᐅᐣᒋ ᐱᒥᑲᓄᑕᐠ ᐊᓂᒧᒋᑫᐃᐧᐣ ᑭᐢᐱᐣ ᓇᐣᑕᐁᐧᐣᑕᒪᐣ ᑫᒋᐊᐧᐠ ᒋᐃᐧᒋᑕᐧᔭᐣ ᐃᒪ 

ᑲᐃᔑ ᐊᓂᒧᒋᑲᓂᐊᐧᐠ. ᐊᐁᐧ ᑲᐅᐣᒋ ᐱᒧᑲᑲᓄᑕᐠ ᐊᓂᒧᒋᑫᐃᐧᓇᐣ ᑕᒥᓇᑲᓄᐊᐧᐠ ᒪᓯᓇᐦᐃᑲᐣ ᑲᐃᔑᒥᑭᑫᐊᐧᐨ 

ᑯᑕᑭᔭᐠ ᑲᐃᐧᒋᑕᐧᐊᐧᐨ ᐊᓂᒧᒋᑫᐃᐧᓂᐠ.   
 

ᐊᒥ ᑕᐢ ᐯᔑᑲᐧᐣ, ᐊᐁᐧ ᑲᐅᐣᒋ ᐱᒥᑲᑲᓄᑕᐠ ᐊᓂᒧᒋᑫᐃᐧᓇᐣ ᓇᐣᑕᐁᐧᐣᑕᑯᓯᐊᐧᐠ ᒋᐃᔑᓂᔕᐦᐊᒧᐊᐧᐨ 

ᐅᒪᓯᓇᐦᐃᑲᓂᐊᐧ ᑫᐃᐧᓂᐊᐧ ᑲᐃᔑᒥᑭᑫᐊᐧᐨ ᑲᑭᓇ ᐃᒪ ᑲᐃᔓᐸᐸᒥᓯᐃᐧᓂᐊᐧᐨ. ᐃᐁᐧ ᑕᐢ ᑲᓇᐣᑎᑕᒪᔭᐣ 

ᒋᐃᓇᑭᓱᔭᐣ ᓇᐣᑕᐁᐧᐣᑕᑲᐧᐣ ᒋᐃᔑ ᒪᓯᓇᐦᐃᑫᔭᐣ ᐃᐁᐧ ᑭᑲᑫᐧᑌᐧᐃᐧᐣ ᐃᒪ ᐅᑕᐱᑕᒪᑫᐠ ᐅᒪᓯᓇᐦᐃᑫᐃᐧᑲᒥᑯᐊᐧ 

ᑲᐃᐧᐣ ᓄᐣᑕ 10 ᑭᔑᑲ ᐊᐱ ᑲᑭᐸᑭᑎᓂᑲᑌᐠ ᐅᐁᐧ ᐃᐧᐣᑕᒪᑫᐃᐧᐣ. ᐃᐁᐧ ᑕᐢ ᑭᒪᓯᓇᐦᐃᑲᐣ ᐃᐧᐣᑕᐣ 

ᐊᐊᐧᓀᓂᐃᐧᔭᐣ, ᒥᓇ ᐊᓂᐣ ᑲᐃᔑ ᒪᒋᓭᐦᐃᑯᔭᐣ ᐅᐁᐧ ᐊᓂᒧᒋᑫᐃᐧᐣ, ᒥᓇ ᑲᔦ ᑭᐡᐱᐣ ᐃᒪ ᐃᐧᒋᑕᐧᐊᐧᓀᐣ 

ᐱᒧᒋᑫᐃᐧᓀᓯᐠ, ᒋᐃᐧᐣᑕᒪᐣ ᑫᑯᓀᓂᐊᐧᐠ ᐃᒪ ᑲᐅᐣᒋ ᑎᐯᐣᑕᑯᓯᔭᐣ. ᐊᒥ ᑲᔦ ᑫᒋᐣ ᑫᑐᑕᒧᐊᐧᐨ ᐅᑕᐱᑕᒪᑫᐠ 

ᒋᑎᐸᐦᐃᑫᐦᐊᐊᐧᐨ ᐊᐧᐢᑌᓂᑲᓀᔭᐱᐣ ᑲᐃᓇᐱᑫᓯᑕᒪᑫᐊᐧᐨ ᑲᔦ ᒋᐃᐧᐣᑕᒪᑫᔭᐣ ᑫᑯᓀᐣ ᑲᐅᒋᐃᓀᑕᒪᐣ ᐃᐧᓇᐊᐧ 

ᒋᑭᑎᐸᐦᐃᑫᐊᐧᐸᐣ ᐃᒪ ᑲᐃᔑ ᓇᓇᑲᒋᒋᑫᔭᐣ ᐊᓂᒧᒋᑫᐃᐧᓂᐠ.  
 
ᑭᐃᐧᑕᒪᑯ ᒋᐅᒋᑭᑫᑕᒪᐣ ᑭᐡᐱᐣ ᐅᒪ ᐃᐧᐃᔑᑕᐧᑭᔭᐣ, ᑲᑭᓇ ᑲᑭᒥᓇᑕᐧ ᑭᒪᓯᓇᐦᐃᑲᓇᐣ ᑲᐊᐱᑕᒧᐊᐧᐨ ᒥᓯᐁᐧ 

ᑕᐃᔑᐊᐧᐸᐣᑕᐦᐃᐁᐧᐊᐧᐠ, ᐊᔑᐨ ᒥᓇ ᑲᐃᔑᓂᑲᓱᔭᐣ ᒥᓇ ᐊᐣᑎ ᑲᐅᒋᔭᐣ. ᑕᐊᐧᐸᑕᐦᐃᐊᐧᓄᐊᐧᐣ ᑲᔦ ᐃᒪ 

ᑲᐊᐱᑕᒧᐊᐧᐨ ᐅᒪᓯᓇᐦᐃᑫᐃᐧᑲᒥᑯᐊᐧᐠ ᒥᓇ ᐃᒪ ᒪᒪᑕᐊᐧᐱᑯᐠ ᑲᐃᔑᐊᑐᐊᐧᐨ ᐃᐧᐣᑕᒪᑫᐃᐧᓇᐣ ᐊᐃᐧᔭᐠ ᐃᑯ 

ᒋᐅᒋ ᐊᐧᐸᐣᑕᒧᐊᐧᐨ ᒪᒪᑕᐊᐧᐱᑯᐠ ᑲᐅᒋᐃᓇᐱᐊᐧᐨ.   

ᑭᐡᐱᐣ ᑲᐊᐱᑕᒧᐊᐧᐨ ᐃᓀᑕᒧᐊᐧᐨ ᒋᔕᐳᓇᒧᐊᐧᐨ ᐅᐁᐧᓂ ᔕᑲᐡᑭᓀᐱᐦᐃᑲᓂ ᐅᑲᐸᑭᑎᓇᓇᐊᐧ 

ᐅᒪᓯᓇᐦᐃᑲᓂᐊᐧ ᒋᐅᒋ ᐃᐧᑕᒪᑫᐊᐧᐨ. ᑭᐡᐱᐣ ᑕᐡ ᐁᑲ ᐸᑭᑎᓂᑕᐧ ᐅᐁᐧ ᒋᑐᑕᒧᐊᐧᐨ ᑲᐊᐱᑕᒧᐊᐧᐨ, 

ᑭᒪᓯᓇᐦᐃᑲᐣ ᐁᐃᐧᐊᔭᒥᐣᑕᒪᐣ ᐅᐁᐧ ᐃᔑᒋᑫᐃᐧᐣ ᒋᐊᔑᒋᐃᐧᐣᑕᒪᐣ ᑲᐅᒋᐃᓀᑕᒪᐣ ᐁᑲ ᒋᑭᑐᒋᑲᑌᑭᐸᐣ ᒥᓇ 

ᑫᑯᓀᐣ ᐅᒋ. 

 
ᑭᐢᐱᐣ ᐊᔕ ᐊᔭᐊᐧᓀᐣ ᐃᐁᐧ ᑲᔭᐸᒋᑐᔭᐣ ᒋᐱᐣᑎᑫᐱᐦᐅᑎᓯᔭᐣ ᐃᒪ ᐱᐊᐧᐱᑯᐠ ᑫᐃᔑᓂᔕᐦᐊᒪᐣ ᑭᒪᓯᓇᐦᐃᑲᐣ 

ᐃᒪ  www.errr.oeb.gov.on.ca. ᐃᐁᐧ ᑕᐢ ᑲᔦ ᓂᔑᐣ ᑲᓇᐣᑕᐁᐧᐣᑕᒪᑯ ᔕᐯᐧᑭᐱᒋᑲᓇᐣ ᒋᐸᑭᑎᓇᒪᓂᐣ.  
ᑭᐢᐱᐣ ᐁᑲ ᒪᔑ ᑫᑯᐣ ᐊᔭᐊᐧᓀᐣ ᑫᔭᐸᒋᑐᔭᐣ ᑫᐱᐣᑎᑫᐱᐦᐅᑎᓴᐧᑫᔭᐣ ᐱᐊᐧᐱᑯᐠ, ᐃᒪ ᐃᓇᐱᐣ ᐅᑕᐱᑕᒪᑫᐠ 

ᑲᔭᐸᒋᑐᐊᐧᐨ ᐱᐊᐧᐱᑯᐠ e-Filing ᑲᐃᔑᐱᐦᐃᑲᑌᐠ, ᒥᐦᐃᒪ ᑕᐢ ᑲᐃᐧᐣᑕᒪᑯ ᑫᑐᑕᒪᐣ ᒋᒥᓂᑯᔭᐣ ᐃᔑᓂᑲᓱᐃᐧᐣ 

ᑫᐱᐣᑎᑫᐱᐦᐅᑎᓴᐧᑫᔭᐣ ᐱᐊᐧᐱᑯᐠ. ᑭᐢᐱᐣ ᓇᐣᑕᐁᐧᐣᑕᒪᐣ ᒋᐃᐧᒋᐦᐃᑯᔭᐣ ᐊᓂᐣ ᑫᑐᑕᒪᐣ ᐅᐁᐧ, ᐃᒪ ᐃᓇᐱᐣ 
RESS ᒪᓯᓇᐦᐃᑲᓇᐣ ᑲᐱᒥᓂᔕᐦᐃᑲᑌᐠ ᐃᒪ ᑲᐃᔑ ᒥᑲᐣ ᐱᐊᐧᐱᑯᐠ 
www.oeb.gov.on.ca/OEB/Industry, ᑲᐃᔑᐱᐦᐃᑲᑌᐠ. 
 
ᐅᑕᐱᑕᒪᑫᐠ ᐅᑐᑕᐱᓇᓇᐊᐧ ᑲᔦ ᒪᓯᓇᐦᐃᑲᓇᐣ ᐃᒪ ᐱᐊᐧᐱᑯᐠ ᑲᐅᐣᒋ ᔕᑲᐢᑭᓀᐱᐦᐃᑲᑌᑭᐣ, ᑲᔦ 

ᒋᐱᒪᓯᓇᐦᐃᑫᔭᐣ ᑕᐸᔑᐢ ᑲᐊᓂ ᒪᓯᓇᐦᐃᑲᑌᐠ ᑫᐃᔑᓂᔕᐦᐊᒪᐣ, ᒥᓇ ᑲᔦ, ᓂᔑᐣ ᔕᐯᐧᑲᓯᓇᐦᐃᑲᓇᐣ 

ᑲᓇᐣᑕᐁᐧᐣᑕᒧᑯ. ᑭᐢᐱᐣ ᑕᐢ ᑭᓇᐊᐧ ᐁᑲ ᑲᔭᒣᐠ ᒪᒪᐣᑕᐃᐧᐱᐊᐧᐱᐠ, ᑲᓇᐣᑕᐁᐧᐣᑕᑯᓯᓇᐊᐧ ᒋᐱᒋᓂᔕᐦᐊᒣᐠ 

ᑭᒪᓯᓇᐦᐃᑲᓂᐊᐧ ᐃᒪ ᒋᑕᒋᑲᓇᐱᑯᓯᐠ ᒋᐃᔑᒪᓯᓇᐦᐊᒪᐣ ᓇᐣᑕ ᑲᔦ ᐱᐊᐧᐱᑯᐠ ᐃᔑ ᒪᓯᓇᐦᐊᒪᐣ PDF 
ᑲᐃᔑᒪᓯᓇᐦᐃᑲᓂᐊᐧᐠ ᒋᑐᑕᒪᐣ. 

 
2. ᐃᔑᓂᔕᐦᐊᐣ ᑭᑎᓀᐣᑕᒧᐃᐧᓇᐣ ᐃᒪ ᐅᑕᐱᑕᒪᑫᐠ ᑲᐃᔑᐊᐳᐊᐧᐨ 

 
ᑭᐡᐱᐣ ᐃᐧᐸᑭᑎᓇᒪᐣ ᑭᑎᓀᑕᒧᐃᐧᐣ ᑲᐃᐧᐊᓂᑐᒋᑲᑌᐠ ᒥᓇ ᐁᑲ ᑭᔭᑦ ᒋᐃᓇᑭᓯᔭᐣ ᒋᐅᒋ ᐱᒥᑲᓄᑕᒪᐣ, 

ᑲᑭᐃᔑᓂᔕᐦᐊᒪᐊᐧ ᑭᒪᓯᓇᐦᐃᑲᐣ ᑲᐊᐱᑕᒧᐊᐧᐨ ᐅᒪᓯᓇᐦᐃᑫᐃᐧ ᐊᓄᑭᓇᑲᓂᒪᐣ ᒋᐸᔭᑌᐃᐧᑕᒪᐣ ᑲᐃᓀᑕᒪᐣ. 

ᑫᐃᐧᓇᐊᐧ ᑕᐡ ᑲᐱᒥ ᓇᓇᑲᓯᑕᒧᐊᐧᐨ ᐊᓂᒧᒋᑫᐃᐧᓇᐣ ᑕᒥᓇᑲᓄᐊᐧᐠ ᑲᑭᓇᐸᓯᓇᐦᐃᑲᑌᐠ ᑭᒪᓯᓇᐦᐃᑲᐣ.  

 
ᒥᓯᐁᐧ ᑲᑭᒪᓯᓇᐦᐊᒪᐣ ᑭᒪᓯᓇᐦᐃᑲᐣ ᑲᑭᐃᐧᑕᒪᐣ ᐁᐃᓀᑕᒪᐣ ᑕᒥᓇᑲᓄᐊᐧᐠ ᑲᑭᓇ ᐊᐧᐢᑌᓂᑲᓀᔭᐱᐣ 

ᑲᐃᓇᐱᑫᓯᑕᒪᑫᐊᐧᐨ (ᒋᐊᓯᑕᓯᓇᐦᐃᑲᑌᐠ ᑲᐃᔑᓂᑲᓱᔭᐣ, ᑫᐃᔑᑲᓄᓂᑯᔭᐣ, ᒥᓇ ᑲᑭᓇ ᑫᑯᓇᐣ 

ᑲᑭᐃᓇᓯᓇᐃᑫᔭᐣ ᑭᒪᓯᓇᐦᐃᑲᓂᐠ).   
 
ᑲᑭᓇ ᒪᓯᓇᐦᐃᑲᓇᐣ ᑲᑭᒥᓇᑕᐧ ᑕᐃᔑᐊᒋᑲᑌᐊᐧᐣ ᑲᑭᓇ ᐊᐃᐧᔭᐠ ᒋᐅᒋ ᐊᐧᐸᑕᒧᐊᐧᐨ ᒣᑲᐧᐨ 

ᐱᒥᐊᓂᒧᑕᒪᑎᓇᓄᐊᐧᐠ. ᐃᐁᐧ ᑕᐡ ᑲᐃᒋᑲᑌᐠ ᒋᑲᐧᔭᑎᓂᑲᑌᑭᐣ ᒋᐅᒋ ᐊᐧᐊᐧᐸᒋᑲᑌᑭᐣ ᑲᐊᐱᑕᒧᐊᐧᐨ 

ᐅᒪᓯᓇᐦᐃᑫᐃᐧᑲᒥᑯᐊᐧ ᒥᓇ ᑲᐊᐱᑕᒧᐊᐧᐨ ᑲᐃᔑᐊᑐᐊᐧᐨ ᐅᒪᓯᓇᐦᐃᑲᓂᐊᐧ ᒪᒪᑕᐊᐧᐱᑯᐠ ᑕᐃᔑᐊᒋᑲᑌᐊᐧᐣ 

ᒋᐅᒋ ᐊᐧᐸᑕᒧᐊᐧᐨ ᐱᑯ ᐊᐁᐧᓀᓇᐠ ᐱᐊᐧᐱᑯᓂ ᑲᐊᔭᐊᐧᐨ.  
 
ᐁᒪᐧᔦ ᐊᒋᑲᑌᑭᐣ ᒪᓯᓇᐦᐃᑲᓇᐣ ᒋᐅᒋ ᐊᐧᐸᒋᑲᑌᑭᐣ, ᑲᐊᐱᑕᒧᐊᐧᐨ ᐅᑲᑐᑕᓇᐊᐧ ᒋᑲᓯᐱᐦᐊᒧᐊᐧᐨ 

ᑲᒪᓯᓇᐦᐃᑲᑌᑭᐣ ᑲᑭᐱᐅᒋᒪᑲᑭᐣ ᑲᑭᐱᒋᓂᔕᐦᐊᐠ ᐅᒪᓯᓇᐦᐃᑲᐣ. ᒥᐦᐅᐁᐧ ᑲᐃᒋᑲᑌᑭᐣ ᑲᐃᓇᓯᓇᐦᐃᑲᑌᓂᐠ 

ᑲᐃᔑᓂᔕᐃᑲᑌᓂᐠ ᐅᒪᓯᓇᐦᐊᒪᑯᐃᐧᐣ, ᐸᐠᐢ, ᐅᑭᑐᐃᐧᐣ, ᒥᓇ ᒪᒪᑕᐊᐧᐱᑯᐠ ᐅᒪᓯᓇᐦᐊᒪᑐᐃᐧᓂᐠ 

ᑲᐃᓇᓯᓇᐦᐃᑌᓂᐠ, ᔕᑯᐨ ᑲᐃᔑᓂᑲᓱᐨ ᒥᓇ ᑲᑭᐃᓇᓯᓇᐦᐃᑫᐨ ᐅᒪᓯᓇᐦᐃᑲᓂᐠ ᑕᐊᐧᐸᑕᐦᐃᐊᐧᓄᐊᐧᓂ ᑲᑭᓇ 

ᐊᐃᐧᔭᐠ ᒋᐊᐧᐸᑕᒧᐊᐧᐨ. 

 
ᐃᐁᐧ ᑭᒪᓯᓇᐦᐃᑲᐣ ᐊᔕ ᒋᐅᑎᓯᑯᐊᐧᐨ ᐅᑕᐱᑕᒪᑫᐠ ᑲᐃᐧᐣ ᐊᐊᐧᔑᒣ 30 ᑭᔑᑲ ᐊᐱ ᑲᑭᐸᑭᑎᓂᑲᑌᐠ 

ᐃᐧᐣᑕᒪᑫᐃᐧᐣ. ᐅᑕᐱᑕᒪᑫᐠ ᐅᑐᑕᐱᓇᓇᐊᐧ ᐅᔑᐱᐦᐃᑲᓇᐣ ᐃᒪ ᐳᐢᐟ ᐊᐧᐱᐢ ᒥᓇ ᒪᒪᐣᑕᐃᐧᐱᐊᐧᐱᑯᐠ ᐃᒪ 

ᑕᐸᔑᐢ ᑲᒪᓯᓇᐦᐃᑲᑌᐠ. 

3. ᒋᐅᐣᒋ ᓇᓇᑲᒋᒋᑫᔭᐣ 
 
ᐅᑫᐧᓂᐊᐧᐠ ᑲᐅᐣᒋ ᓇᓇᑲᒋᒋᑫᐊᐧᐨ ᑲᐃᐧᐣ ᑎᐱᓇᐁᐧ ᒋᐸᑭᑎᓇᑲᓄᐊᐧᐨ ᐃᒪ ᒪᔭᑦ ᑲᐃᔑ ᐊᓂᒧᒋᑲᓂᐊᐧᓂᐠ, 

ᐃᐁᐧ ᐁᐦᑕ ᒋᐅᐣᒋ ᓇᓇᑲᒋᑐᐊᐧᐨ ᐊᓂᐣ ᐊᔕ ᐁᔭᑯᓭᐠ ᐊᓂᒧᒋᑫᐃᐧᐣ ᒋᐅᐣᒋ ᐸᐱᒋᓂᔕᐦᐊᒪᑯᐊᐧᐨ 

ᒪᓯᓇᐦᐃᑲᓇᐣ ᐅᑕᐱᑕᒪᑫᐣ. ᑭᔭᑦ ᑭᑕᓇᐣᑐᑕᒪ ᐅᐁᐧ ᒋᐃᓇᑭᓱᔭᐣ ᑲᐅᐣᒋ ᓇᓇᑲᒋᒋᑫᐨ ᑫᑭᐣ ᒋᒥᓂᑯᔭᐣ 

ᒪᓯᓇᐦᐃᑲᓇᐣ ᑫᐅᐣᒋᑭᑫᐣᑕᒧᐣ ᐊᓂᐣ ᐊᔕ ᐁᔭᑯᓭᐠ ᐊᓂᒧᒋᑫᐃᐧᓇᐣ. ᑲᐃᐧᐣ ᐅᑲᑎᐸᐦᐊᓇᐊᐧᓯᐣ 

ᑲᓇᓇᑲᒋᒋᑫᐊᐧᐨ ᑲᐱᒋᓂᔕᐦᐊᒪᐃᐧᑕᐧ ᒪᓯᓇᐦᐃᑲᓇᐣ ᑲᐊᐱᑕᒧᐊᐧᐨ ᑲᐅᒋᒪᑲᑭᐣ. 
 
ᑭᐡᐱᐣ ᐃᐧᓇᓇᑲᒋᒋᑫᔭᐣ ᑲᒥᓂᑯ ᒋᒪᒣᒋᑲᑐᔭᐣ ᑲᑭᓇ ᑲᐊᐱᑕᒧᐊᐧᐨ ᑲᑭᐅᓇᓯᓇᐦᐊᒧᐊᐧᐨ ᐅᒪᓯᓇᐦᐃᑲᓂᐊᐧ. 

ᑭᐡᐱᐣ ᓇᑕᐁᐧᑕᒪᐣ ᒋᐊᐧᐸᑕᒪᐣ ᑫᑯᓀᐣ ᑐᑲᐣ ᒪᓯᓇᐦᐃᑲᓇᐣ ᐸᑲᐣ ᑲᐱᒧᒋᑫᐊᐧᐨ ᑲᑭᐅᒋᐅᔑᑐᐊᐧᐨ ᐅᒪ 

ᑲᐅᒋᐊᔑᒋᐊᐧᐨ ᐊᓂᒧᒋᑫᐃᐧᓂᐠ, ᑲᐃᓂᑯ ᑭᓂᑯ ᒋᑲᑫᐧᒋᒪᐨ ᐁᐃᐧᐊᐧᐸᐣᑕᒧᐊᐧᐨ ᐅᒪᓯᓇᐦᐃᑲᓂᐊᐧ. ᒥᓇ 

ᑭᐃᐧᑕᒪᑯ ᒋᑭᑫᑕᒪᐣ ᒪᐡᑯᐨ ᑲᑎᐸᐦᐃᑫᐦᐃᑯ ᒋᓇᓴᐸᓯᓇᐦᐃᑲᑌᑭᐣ ᑲᐃᐧᐊᐧᐸᑕᒪᐣ ᒥᓇ ᒋᐱᒋᓂᔕᐦᐊᒪᑯᔭᐣ 

ᒪᓯᓇᐦᐃᑲᓇᐣ ᑲᐱᓇᑕᐁᐧᑕᒪᐣ. 

 
ᒥᐦᐅᒪ ᑫᐟᑲ ᑲᑭᓇ ᒪᓯᓇᐦᐃᑲᓇᐣ ᑲᑭᐊᒋᑲᑌᑭᐣ ᑲᑭᔕᑲᐡᑭᓀᐱᐦᐃᑫᐊᐧᐨ ᑲᐃᐧᒋᑲᑌᑭᐣ ᑲᐊᐱᑕᒧᐊᐧᐨ ᐱᐧᐊᐱᑯᐠ 

ᑲᐃᔑᐊᑐᐊᐧᐨ http://www.oeb.gov.on.ca/html/EB-2010-0295.   
 
ᑲᑭᓇ ᒪᓯᓇᐦᐃᑲᓇᐣ ᑲᑭᐃᔑᓂᔕᐦᐊᒧᐊᐧᐨ ᑲᐃᐧᐱᒥ ᓇᓇᑲᒋᒋᑫᐊᐧᐨ ᑕᐃᔑᐸᑭᑎᓂᑲᑌᐊᐧᐣ ᑲᑭᓇ ᐊᐃᐧᔭᐠ 

ᒋᐅᒋ ᐊᐧᐸᑕᒧᐊᐧᐨ ᒣᑲᐧᐨ ᐱᒥᐊᓂᒧᑕᒪᑎᓇᓄᐊᐧᐠ. ᐃᐁᐧ ᑲᐃᒋᑲᑌᐠ ᒋᐅᒋ ᒪᒉᒋᑲᒋᑲᑌᑭᐣ ᑲᐊᐱᑕᒧᐊᐧᐨ 

ᐅᒪᓯᓇᐦᐃᑫᐃᐧᑲᒥᑯᐊᐧ ᒥᓇ ᑲᐊᐱᑕᒧᐊᐧᐨ ᑲᐃᔑᐊᑐᐊᐧᐨ ᐅᒪᓯᓇᐦᐃᑲᓂᐊᐧ ᐱᐊᐧᑯᐠ ᑕᐃᔑᐊᒋᑲᑌᐊᐧᐣ ᒋᐅᒋ 

ᐊᐧᐸᑕᒧᐊᐧᐨ ᐊᐃᐧᓀᓇᐠ ᐃᑯ ᒪᒪᑕᐊᐧᐱᐠ ᑲᐊᔭᐊᐧᐨ. 
 
ᐁᒪᐧᔦ ᑕᐡ ᐊᒋᑲᑌᓂᐠ ᐅᓇᑐᑕᒪᑫᐃᐧᐣ ᑲᐃᐧ ᓇᓇᑲᒋᒋᑫᐨ ᒋᐅᒋ ᐊᐧᐸᒋᑲᑌᑭᐣ, ᑲᐊᐱᑕᒧᐊᐧᐨ ᐅᑲᑐᑕᓇᐊᐧ 

ᒋᑲᓯᐱᐦᐊᒧᐊᐧᐨ ᑲᒪᓯᓇᐦᐃᑲᑌᑭᐣ ᑲᑭᐱᐅᒋᒪᑲᑭᐣ ᑲᑭᐱᒋᓂᔕᐦᐊᐠ ᐅᒪᓯᓇᐦᐃᑲᐣ. ᒥᐦᐅᐁᐧ ᑲᐃᒋᑲᑌᑭᐣ 

ᑲᐃᓇᓯᓇᐦᐃᑲᑌᓂᐠ ᑲᐃᔑᓂᔕᐃᑲᑌᓂᐠ ᐅᒪᓯᓇᐦᐊᒪᑯᐃᐧᐣ, ᐸᐠᐢ, ᐅᑭᑐᐃᐧᐣ, ᒥᓇ ᒪᒪᑕᐊᐧᐱᑯᐠ 

ᐅᒪᓯᓇᐦᐊᒪᑐᐃᐧᓂᐠ ᑲᐃᓇᓯᓇᐦᐃᑌᓂᐠ, ᔕᑯᐨ ᑲᐃᔑᓂᑲᓱᐨ ᒥᓇ ᑲᑭᐃᓇᓯᓇᐦᐃᑫᐨ ᐅᒪᓯᓇᐦᐃᑲᓂᐠ 

ᑕᐊᐧᐸᑕᐦᐃᐊᐧᓄᐊᐧᓂ ᑲᑭᓇ ᐊᐃᐧᔭᐠ ᒋᐊᐧᐸᑕᒧᐊᐧᐨ. 
 
ᐃᐁᐧ ᑭᒪᓯᓇᐦᐃᑲᐣ ᐊᔕ ᒋᐅᑎᓯᑯᐊᐧᐨ ᐅᑕᐱᑕᒪᑫᐠ ᑲᐃᐧᐣ ᐊᐊᐧᔑᒣ 30 ᑭᔑᑲ ᐊᐱ ᑲᑭᐸᑭᑎᓂᑲᑌᐠ 

ᐃᐧᐣᑕᒪᑫᐃᐧᐣ. ᐅᑕᐱᑕᒪᑫᐠ ᐅᑐᑕᐱᓇᓇᐊᐧ ᐅᔑᐱᐦᐃᑲᓇᐣ ᐃᒪ ᐳᐢᐟ ᐊᐧᐱᐢ ᒥᓇ ᒪᒪᐣᑕᐃᐧᐱᐊᐧᐱᑯᐠ ᐃᒪ 

ᑕᐸᔑᐢ ᑲᒪᓯᓇᐦᐃᑲᑌᐠ. 
 

ᐊᓂᐣ ᑫᑐᑕᒪᐣ ᐃᐧᐱᑲᓄᓂᔑᔭᐠ 

 
ᐅᐁᐧ ᐅᐣᒋ ᐃᐧᐣᑕᒪᑫᐃᐧᐣ, ᒪᓯᓇᐦᐊᐣ ᐅᑕᐱᑕᒪᑫᐠ ᑲᑭᐸᑭᑎᓇᒧᐊᐧᐸᐣ ᐊᐣᑭᑕᓯᐣ ᐅᐁᐧ ᐅᐣᒋ 

ᔕᑲᐢᑭᓀᐱᐦᐃᑫᐃᐧᐣ EB-2010-0295 ᐃᒪ ᒋᐅᐣᒋ ᑭᑭᓇᐊᐧᑌᐣᑕᑲᐧᐠ ᑫᑯᓀᓂᐊᐧᐠ ᑭᒪᓯᓇᐦᐃᑲᐣ ᒥᓇ ᑲᔦ ᐃᒪ 

ᐱᐊᐧᐱᑯᐠ ᑲᐅᐣᒋ ᒪᓯᓇᐦᐃᑫᔭᐣ. ᒪᐊᐧᐨ ᑭᒋᓀᐣᑕᑲᐧᐣ ᒋᒪᓯᓇᐦᐊᒪᐣ ᑭᑎᔑᓂᑲᓱᐃᐧᐣ, ᐊᐣᑎ ᑲᐅᐣᒋᔭᐣ ᒥᓇ 

ᑭᑕᑭᑕᓱᐣ ᒥᓇ, ᑭᐢᐱᐣ ᐊᔭᔭᐣ, ᐱᐊᐧᐱᑯᐠ ᑫᐃᔑᒪᓯᓇᐦᐊᒪᑯᔭᐣ ᒥᓇ ᐸᐠᐢ ᐊᐣᑭᑕᓯᐣ. ᑲᑭᓇ ᒪᓯᓇᐦᐃᑲᓇᐣ ᐃᒪ 

ᒋᐃᔑᓂᔕᐦᐃᑲᑌᑭᐣ ᐅᑕᐱᑕᒪᑫ ᐅᒪᓯᓇᐦᐃᑫᔑᐢ ᐃᒪ ᑕᐸᔑᐢ ᑲᒪᓯᓇᐦᐃᑲᑌᐠ, ᐁᑲᐧ ᑕᐢ ᒪᐧᔦ 4:45 p.m. 
ᑕᓱᑎᐸᐦᐃᑲᓀᔭᐠ ᐊᔕ ᐃᒪ ᒋᐱᐣᑎᑫᓭᐠ. 
 
ᐊᐊᐧᔑᒣ ᓇ ᑫᑯᐣ ᑯᐃᐧᑭᑫᐣᑕᐣ. 
 
ᐃᐧᑭᑫᐣᑕᒪᐣ ᑫᑐᑕᒪᐣ ᐃᐧᐃᐧᒋᑕᐧᔭᐣ ᐅᐁᐧ ᐊᓂᒧᒋᑫᐃᐧᐣ ᐱᐊᐧᐱᑯᐠ www.oeb.gov.on.ca/OEB/Industry 
ᓇᐣᑕ ᑲᔦ ᒋᐱᑭᑐᔭᐣ ᐅᒪ ᑲᐃᐧᒋᐦᐃᑯ ᑲᓇᓇᐣᑕᐃᐧᑭᑫᐣᑕᒪᐣ ᑫᑯᐣ 1-877-632-2727. 
 
ᑲᑭᒋᓀᐣᑕᑲᐧᐠ ᐃᐧᐣᑕᒪᑫᐃᐧᐣ 

 
ᑭᐡᐱᐣ ᐁᑲ ᔕᑲᐡᑭᓀᐱᐦᐃᑫᔭᐣ ᑲᐃᔑᒪᒥᑎᓀᑕᒪᐣ ᐃᒪ ᒪᓯᓇᐦᐊᒪᑫᐃᐧᓂᐠ ᑲᐃᐧᐅᒋ ᐅᓀᒋᑲᑌᑭᐣ 
ᑲᐃᐧᔑ ᑭᔑᐅᓇᒋᑲᓄᐊᐧᐠ ᓇᐣᑕ ᐁᑲ ᐃᐧᑕᑭᐧᔭᐣ ᐅᒪ ᐊᓂᒧᒋᑫᐃᐧᓂᐠ ᑲᐃᐧᔭᓂᔑ ᑲᑫᐧᒪᑕᓄᑲᑌᐠ, 
ᐊᒥᐱᑯ ᑭᔭᑦ ᑫᐃᔑ ᒪᑕᓄᑲᑕᒧᐊᐧᐨ ᑲᐊᐱᑕᒧᐊᐧᐨ ᐁᑲ ᑭᐡ ᐃᒪ ᐊᔭᔭᐣ ᒥᓇ ᑲᐃᐧᐣ ᑫᑯᐣ ᑲᒥᓂᑯᓯᐣ  
ᐃᐧᑕᒪᑫᐃᐧᓇᐣ  ᑲᐃᐧ ᐊᓂᔑᒋᑲᓂᐊᐧᐠ. 
 
 
ᑫᐃᔑ ᒪᓯᓇᐦᐃᑲᓂᐊᐧᐠ 
 
Board Secretary 
Ontario Energy Board 
2300 Yonge Street, Ste. 2701 
Toronto  ON  M4P 1E4 
 
Attn: Board Secretary 
 
Toll Free : 1-888-632-6273 
Fax: 416-440-7656 
Email: boardsec@oeb.gov.on.ca 
Filings: https://www.errr.oeb.gov.on.ca/ 
 
ᑲᐃᔑᑭᔑᑲᐠ ᐅᒪ ᑐᕑᐅᐣᑐ ᐅᐱᒪᐊᒧᐃᐧᐱᓯᑦ 29, 2010 
 
ᐅᐣᑌᕑᐃᔪ ᐃᐡᑯᑌᐃᐧᔭᑊ ᑲᐊᐱᑕᒧᐊᐧᐨ 
 
 
ᓂᑲᐣ ᑲᑭᒪᓯᓇᐦᐊᐠ 
 
 
ᑭᕑᐢᑎᐣ ᐊᐧᕑᐃ 
ᐅᑕᐱᑕᒪᑫ ᐅᒪᓯᓇᐦᐃᑫᔑᐢ 


